           .ཀུའེ་ལིན་གྱི་རི་ཆུ།  ༼ ཚོགས་ཐེངས་གཅིག་གི་སློབ་ཁྲིད་འཆར་བཀོད།༽
པ་སྣམ་རྫོང་དཔའ་རྩལ་ཤང་ལྟེ་བའི་སློབ་ཆུང་གི་དགེ་མིང་ཕུར་བུ་ཚེ་རིང་གིས། 

ཇུས་བཀོད་འདུ་ཤེས།  
ཕྱོགས་ཡོངས་ནས་སློབ་མའི་བོད་སྐད་ཡིག་གི་བྱང་ཚད་གོང་མཐོར་གཏོང་ཆེད་དང་།ལྷག་པར་དུ་སློབ་མར་རྩོམ་ཡིག་གི་བསམ་བློའི་བརྩེ་གདུང་ཉམས་སུ་མྱོང་དུ་འཇུག་ཆེད། དེ་བཞིན་རིག་པ་རྒྱ་བསྐྱེད་དེ་རང་གནས་སའི་ཡུལ་ལྗོངས་ཀྱི་ཁྱད་
ཆོས་ལ་ལྟ་ཞིབ་དང་ཉམས་སུ་མྱོང་བར་བློ་སྒོ་འབྱེད་པའི་ཆེད་དུ་ཡིན། 
སློབ་གཞི་མཚམས་སྦྱོར་མདོར་བསྡུས། 
༼ཀུའེ་ལིན་གྱི་རི་ཆུ།༽ཞེས་པ་ནི་འགན་བབས་སློབ་གསོའི་བསླབ་ཚན་གྱི་ཚད་གཞིའི་ཚོད་ལྟའི་སློབ་དེབ་ནང་གི་སློབ་
ཚན་ཞིག་ཡིན་ཞིང།དེའི་ནང་རྩོམ་པ་པོས་རང་རྒྱལ་གྱི་ཀུའེ་ལིན་ས་ཆའི་རི་དང་ཆུ་བོའི་མཛེས་སྡུག་གི་རྣམ་པ་གསོན་ཉམས་
ལྡན་པའི་སྒོ་ནས་ཞིབ་འབྲི་བྱས་ཡོད་ལ་རྩོམ་པ་པོས་ཀུའེ་ལིན་ས་ཆའི་ཡུལ་ལྗོངས་ལ་དུངས་པའི་བརྩེ་སེམས་མངོན་པར་
བྱས་ཡོད།
སློབ་ཚན་དེ་ནི་ཀུའེ་ལིན་རི་ཆུར་གནམ་འོག་འགྲན་ཟླ་བྲལ་ཞེས་པ་ནས་འགོ་བརྩམས་ཏེ་གཅིག་ནས་ཀུའེ་ལིན་རི་ཆུའི་མེས་རྒྱལ་གྲགས་ཅན་ཡུལ་ལྗོངས་ཁྲོད་ཀྱི་གནས་འབབ་གསལ་བཤད་དང་།གཉིས་ནས་རྩོམ་པ་པོ་དགོས་པ་ཅིའི་ཕྱིར་བལྟས་མོ་ལྟ་བར་འགྲོ་དགོས་དོན་བརྗོད་ཡོད།དེ་རྗེས་དཔེ་དང་དཔེ་ཅན་གྱི་རྣམ་པའི་ཐོག་ནས་ལི་གཅང་གཙང་པོ་དང་ཀུའེ་ལིན་རི་
བོའི་འབུར་ཐོན་གྱི་ཁྱད་ཆོས་རྣམས་བཤད་འདུག། མཇུག་ཏུ་ཀུའེ་ལིན་གྱི་ཆུ་དང་རི་བོ་ཟུང་འབྲེལ་དུ་བཤད་ནས་སློབ་ཚན་
གྱི་མགོ་མཇུག་འབྲེལ་ཆགས་པའི་སྒོ་ནས་མིང་དོན་མཚུངས་པར་བྱས་འདུག། སློབ་ཚན་ནང་པར་རིས་མི་ཉུང་བ་ཞིག་མཁོ་འདོན་བྱས་ཡོད་པས་དེས་ཀུའེ་ལིན་རི་ཆུའི་མཛེས་ཉམས་མངོན་ཞིང་ཐད་
ཀར་སློབ་མའི་སེམས་ཁམས་རང་བཞིན་ལ་སྦྱང་སེམས་ཀྱི་སྤྲོ་བ་སྦྱིན་ནུས། དེ་བཞིན་སློབ་ཚན་ཧྲིལ་པོའི་ནང་དོན་ཇུས་བཀོད་
ལེགས་ཤིང་གནད་ལ་འཕིགས་པ། ཚིག་སྦྱོར་སྙན་འཇེབས་ལྡན་ཞིང་ཡིད་དབང་འཕྲོག་པ།  ཀློག་པ་པོའི་སྣང་ངོར་སྒྱུ་རྩལ་
གྱི་ཉམས་ཤིག་རང་ཤུགས་སུ་མངོན་པ་སོགས་ཀྱི་ཁྱད་ཆོས་དུ་མ་ལྡན།
སློབ་ཁྲིད་དམིགས་ཡུལ།

༡..ཤེས་བྱའི་དམིགས་ཡུལ།

༼༡༽ སློབ་ཁྲིད་བརྒྱུད་སློབ་མས་ཀུའེ་ལིན་གྱི་རི་ཆུའི་ཐུན་མོང་མིན་པའི་ཁྱད་ཆོས་རྟོགས་པ་བྱ་རྒྱུ།

༼༢༽ ཀུའེ་ལིན་ནི་རང་རྒྱལ་གྱི་ས་ཁོངས་གང་དུ་ཡོད་པ་ཤེས་རྟོགས་བྱ་རྒྱུ།

༼༣༽སྙན་འཇེབས་ལྡན་པའི་ཚིག་སྦྱོར་གང་མང་གསོག་འཇོག་བྱས་ཏེ་སློབ་མའི་བསམ་བློའི་འཆར་སྒོ་ཡི་ནུས་པ་གསོ་སྐྱོང་
དང་བསམ་གཞིགས་ཀྱི་ནུས་པ་གསར་བསྐྲུན་བྱ་རྒྱུ།

༼༤༽ཡུལ་ལྗོངས་འབྲི་བའི་རྩོམ་ཡིག་གི་ནུས་པ་སྐྱེད་སྲིང་བཅས་བྱ་སླད་ཡིན།  
༢.བརྩེ་སེམས་ཀྱི་དམིགས་ཡུལ།
སློབ་མས་ཀུའེ་ལིན་རི་ཆུའི་ཐུན་མོང་མིན་པའི་མཛེས་ལྗོངས་ཉམས་སུ་མྱོང་རྒྱུར་ཁྲིད་སྟོན་བྱས་ནས་བརྗིད་ཆགས་ཡིད་དུ་འོང་བའི་མེས་རྒྱལ་གྱི་རི་ཆུར་གཅེས་པའི་བསམ་པ་འཛུགས་རྒྱུར་སྐུལ་འདེད་གཏོང་ཕྱིར་རོ།
༣.ནུས་པའི་དམིགས་ཡུལ།

སློབ་མའི་ལྟ་ཞིབ་ཀྱི་ནུས་པ་དང་། བལྟ་ཀློག་གི་ནུས་པ། འཆད་པའི་ནུས་པ། བསམ་གཞིགས་ཀྱི་ནུས་པ་བཅས་གསོ་སྐྱོང་
དང་།  གཞན་ཡང་རྩོམ་པ་པོའི་ཞིབ་ཚགས་པའི་ལྟ་ཞིབ་དང་ཡུལ་ལྗོངས་འབྲི་བའི་རྩོམ་ཡིག་གི་ཐབས་ལམ་ལ་སློབ་སྦྱོང་
བྱེད་པའི་ཆེད་དུ་ཡིན།

ཁྲིད་བྱའི་ནང་དོན།        ཀུའེ་ལིན་གྱི་རི་ཆུ།  ༼ སློབ་ཚན་དབྱེ་ཞིབ། ༽
སློབ་ཁྲིད་ཚོགས་ཡུན།       ཚོགས་ཐེངས་གཅིག།  ༼ སྐར་མ།༤༠ ༽

སློབ་ཁྲིད་ཡོ་ཆས།   སྣེ་མང་མཚམས་སྦྱོར་གྱི་ཁྲིད་ཆས་སྤྱོད་རྒྱུ།   ༼ ཁྲིད་ཆས་དང་བརྙན་པར། ༽

སློབ་ཁྲིད་གཙོ་གནད།

༼༡༽རྩོམ་པ་པོས་ལྗོངས་རྣམ་མཚོན་པའི་དཔེ་དང་དཔེ་ཅན་ཅི་འདྲ་བྱས་ཏེ་བཀོལ་ཡོད་པ་ཁོང་དུ་ཆུད་དགོས་པ།

༼༢༽ཀུའེ་ལིན་གྱི་རི་ཆུའི་མཛེས་ཉམས་ལ་མྱོང་བ་གཏིང་ཟབ་དགོས་པ།
༼༣༽རྒྱུ་མཚན་གང་ལ་བརྟེན་ནས་ཀུའེ་ལིན་རི་ཆུར་གནམ་འོག་འགྲན་ཟླ་བྲལ་ཞེས་པར་གོ་བ་ལོན་དགོས།

སློབ་ཁྲིད་དཀའ་་གནད།

དགེ་རྒན་གྱི་མཛུབ་ཁྲིད་འོག་སློབ་མ་རང་ཉིད་ལག་འགུལ་ནས་སློབ་ཚན་དང་འབྲེལ་བའི་རྒྱུ་ཆ་འཚོལ་བསྡུ་བྱས་ཏེ་ལྟ་
ཞིབ་དང་ལེགས་སྒྲིག་བྱ་ཐུབ་པ་དགོས།
སློབ་མའི་གནས་ཚུལ་དབྱེ་ཞིབ།

སློབ་ཚན་ནང་པར་རིས་མི་ཉུང་བ་ཞིག་མཁོ་འདོན་བྱས་ཡོད་པས་དེས་ཀུའེ་ལིན་རི་ཆུའི་མཛེས་ཉམས་མངོན་ཞིང་ཐད་
ཀར་སློབ་མའི་སེམས་ཁམས་རང་བཞིན་ལ་སྦྱང་སེམས་ཀྱི་སྤྲོ་བ་སྦྱིན་ནུས།འོན་ཏེ་སློབ་མ་ཕལ་མོ་ཆེ་ལི་ཅང་དུ་འགྲོ་མྱོང་མེད་
ལ་ཀུའེ་ལིན་རི་ཆུའི་མཛེས་ཉམས་མངོན་གསུམ་ཞིག་གཏན་ནས་མཐོང་མྱོང་མེད་པས་ཀུའེ་ལིན་རི་ཆུའི་མཛེས་ཉམས་དེ་སློབ་ཚན་ཁོ་ནར་གོ་བ་ལོན་རྒྱུ་མ་གཏོགས་ཡང་སྙིང་མཛེས་ཆོས་གང་ཡིན་མིན་ཉམས་མྱོང་མེད། དེར་བརྟེན་ སློབ་མའི་མེས་རྒྱལ་གྱི་རི་ཆུར་གཅེས་པའི་བསམ་པར་སྐུལ་འདེད་གཏོང་བར་འགོག་རྐྱེན་ཕྲན་བུ་ཐོན་སྲིད།
འཆར་འགོད་ཀྱི་ཁྱད་ཆོས།
སློབ་ཁྲིད་བརྒྱུད་སྤྱི་ཡོངས་ཤེས་ཚོར་བྱུང་བ།  སློབ་ཁྲིད་བརྒྱུད་རྩོམ་འབྲའི་རྒྱུ་ཆ་འཚོལ་ཐུབ་པ།  སློབ་ཁྲིད་བརྒྱུད་
བརྗོད་བྱེད་ཀྱི་ཉམས་ཤེས་པ།  སློབ་ཁྲིད་བརྒྱུད་དུངས་སེམས་ཀྱི་རྣམ་པ་མཚོན་ཤེས་པ།
སློབ་ཁྲིད་བརྒྱུད་རིམ། 

དང་པོ། སྤྲོ་བས་སློབ་ཚན་ལ་འཇུག་ཏེ་དགའ་མོས་སྐྱེ་རྒྱུར་སྐུལ་སྤེལ་གཏོང་དགོས།
༼༡༽ སློབ་གྲོགས་ཚོ།ང་ཚོའི་མེས་རྒྱལ་ལ་བརྗིད་ཆགས་ཡིད་དབང་འཕྲོག་པའི་རི་ཆུ་དང་ལྟ་ན་སྡུག་པའི་ཡུལ་ལྗོངས་ཇི་སྙེད་
ཅིག་ཡོད་ལ་ཀུའེ་ལིན་རི་ཆུ་ནི་དེ་བས་གནམ་འོག་འདི་ན་འགྲན་ཟླ་བྲལ་བ་ཞིག་རེད།
༼༢༽ དེ་རིང་ང་ཚོ་མཉམ་དུ་ཀུའེ་ལིན་རི་ཆུའི་དམིགས་བསལ་གྱི་མཛེས་ལྗོངས་ལ་ལྟད་མོ་ཞིག་བལྟ་བར་འགྲོ།
༼༣༽ . ༼ ཁྲིད་ཆས་ཁ་ཕྱེ་རྒྱུ།༽གཤམ་ལ་རང་ཉིད་ཀྱིས་ལྟ་སྐོོར་སྣེ་ཤན་བྱས་ཏེ་ཀུའེ་ལིན་རི་ཆུ་མཚམས་སྦྱོར་བྱ་རྒྱུ་ཡིན།

གཉིས་པ། སྤྱི་ཡོངས་ཤེས་ཚོར་དང་སློབ་ཚན་དངོས་ལ་འཇུག་པ། ༼ ཁྲིད་ཆས་སྤྱོད་རྒྱུ།༽
༼༡༽  དཔེ་སྟོན་གྱིས་རང་བྱུང་དུམ་མཚམས་དང་པོ་ཀློག་རྗེས་དྲི་གཞི་བཏོན་རྒྱུ། 
.ཀློག་རྗེས་ཁྱེད་ལ་ཤེས་ཚོར་གང་བྱུང་ངམ།

.ཀུའེ་ལིན་རི་ཆུར་གནམ་འོག་འགྲན་ཟླ་བྲལ་ཞེས་བརྗོད་དོན་གང་ཡིན་ནམ།

༼༢༽  སློབ་མ་རང་མོས་ཀྱིས་རང་བྱུང་དུམ་མཚམས་གཉིས་པ་ཀློག་བཅུག་རྗེས་ཤེས་ཚོར་གང་བྱུང་བ་ཤོད་འཇུག་རྒྱུ།

༼ ཁྲིད་ཆས་སྤྱོད་རྒྱུ།༽  དེའི་ནང་ལི་ཅང་གཙང་པོའི་ཆུ་བྲིས་ཡོད། ཆུའི་ཁྱད་ཆོས་ནི་ལྷིང་བ།༼རྒྱུགས་གིན་ཡོད་མེད་ཀྱང་

མི་ཤེས་པ།༽ དྭངས་ཤིང་གཙང་བ།༼ཆུ་གཏིང་གི་གྲམ་ཧྲུག་ཀྱང་གསལ་ལེར་མཐོང་ཐུབ་པ།༽སྔོ་བ།༼གཡུ་ཡི་མཚོ་མོ་ཞིག་

དང་མཚུངས་པ།༽
དེའི་ནང་གི་དཔེ་དང་དཔེ་ཅན་གྱི་སྤྱོད་སྟངས་དང་ངོས་འཛིན་བྱ་ཐབས་ཐད་བསྐྱར་བཟློས་ཐེངས་འགའ་བྱ་རྒྱུ།

༣.སློབ་མ་དམིགས་སུ་སྟོན་ནས་རང་བྱུང་དུམ་མཚམས་གསུམ་པ་ཀློག་བཅུག་རྗེས་ཤེས་ཚོར་ཅི་ཡོད་ཤོད་འཇུག་རྒྱུ།
༼ ཁྲིད་ཆས་སྤྱོད་རྒྱུ།༽  དེའི་ནང་ཀུའེ་ལིན་གྱི་རི་བྲིས་ཡོད། རིའི་ཁྱད་ཆོས་ནི་ངོ་མཚར་ཆེ་བ།༼ བགྲེས་སོང་གི་ལག་ཏུ་
འཁར་བ་ཐོགས་པ་དང་འདྲ་བ། སྟོབས་ལྡན་གླང་ཆེན་འགྱིང་པ་དང་འདྲ། རྔ་མོང་ཀྲོང་ངེར་ལངས་པ་དང་འདྲ།༽ མཛེས་ཉམས་ལྡན་པ།༼གཡུ་སྔོན་གྱི་ཡོལ་བ་དང་འདྲ་བ།རི་བོའི་གཟུགས་བརྙན་ཆུ་ནང་གསལ་ལེར་ཤར་བ།གསར་སྐྱེས་མྱུ་གུ་དང་མཚུངས་པ། ༽ གཡང་གཟར་ཆེ་བ།༼ རྩེ་མོ་དགུང་ལ་བསྙེགས། ཡ་མཚན་ཅན་གྱི་བྲག་རྡོ་བང་རིམ་དུ་ཆགས་ཡོད་པ། འགྱེལ་གྲབས་ཡོད་པ་ལྟར་སྣང་། ༽
དེའི་ནང་གི་དཔེ་དང་དཔེ་ཅན་གྱི་སྤྱོད་སྟངས་དང་ངོས་འཛིན་བྱ་ཐབས་ཐད་བསྐྱར་བཟློས་ཐེངས་འགའ་བྱ་རྒྱུ།
༤.ཐུན་མོང་ཐོག་རང་བྱུང་དུམ་མཚམས་བཞི་པ་གྱེར་ཀློག་བྱས་རྗེས་བརྗོད་དོན་ཉམས་སུ་མྱོང་དགོས།
༼ ཁྲིད་ཆས་སྤྱོད་རྒྱུ།༽ དེའི་ནང་གཙོ་བོ་སྤྱི་ནས་ཀུའེ་ལིན་ས་ཆའི་རི་ཆུ་ཟུང་འབྲེལ་དུ་བྲིས་ཡོད།
༥.པར་ལྡན་འོས་སྦྱོར།   ༼ ཁྲིད་ཆས་སྤྱོད་རྒྱུ།༽
༼༡༽ ཁྲིད་ཆས་ཐོག་ནས་ཀུའེ་ལིན་གྱི་ཆུའི་ཁྱད་ཆོས་རྣམས་མཚམས་སྦྱོར་བྱ་རྒྱུ།      ༼ པར་ལྡན་འོས་སྦྱོར། ༽

༼༢༽ ཁྲིད་ཆས་ཐོག་ནས་ཀུའེ་ལིན་གྱི་རིའི་ཁྱད་ཆོས་རྣམས་མཚམས་སྦྱོར་བྱ་རྒྱུ།      ༼ པར་ལྡན་འོས་སྦྱོར། ༽

༼༣༽ ཁྲིད་ཆས་ཐོག་ནས་ཀུའེ་ལིན་གྱི་རི་ཆུའི་ཁྱད་ཆོས་ཟུང་འབྲེལ་དུ་མཚམས་སྦྱོར་བྱ་རྒྱུ།  ༼ པར་ལྡན་འོས་སྦྱོར། ༽

གསུམ་པ།  སློབ་ཚན་སྤྱི་བསྡོམས།  ༼ བརྙན་པར་སྤྱོད་རྒྱུ།༽
བརྙན་པར་བརྒྱུད་གཅིག་ནས་ཀུའེ་ལིན་གྱི་རི་ཆུའི་ཁྱད་ཆོས་མངོན་གསུམ་མཚམས་སྦྱོར་བྱ་རྒྱུ་དང་ཡང་སྒོས་སུ་སྙན་
འཇེབས་ཡིད་དབང་འཕྲོག་པའི་གླུ་དབྱངས་ཀྱི་ཁྲོད་ནས་སྤྲོ་སྣང་ལྡན་པའི་ངང་སློབ་ཚན་མཇུག་སྒྲིལ་རྒྱུ་ཡིན།
བཞི་པ།  ལས་བྱ་བཀོད་སྒྲིག།

༼༡༽ རྩོམ་པ་པོས་ཀུའེ་ལིན་ས་ཆའི་རི་ཆུ་སོ་སོ་དཔེ་གང་དང་གང་ལ་བཞག་ཡོད་དམ།
༼༢༽ ཀུའེ་ལིན་གྱི་རི་ཆུར་ཐུན་མོང་མ་ཡིན་པའི་ཁྱད་ཆོས་གང་དག་ཡོད་དམ།
ལྔ་པ།  ནག་པང་འཆར་བཀོད།  
ཀུའེ་ལིན་གྱི་རི་ཆུ།
                ལྷིང་བ།        .རྒྱུགས་གིན་ཡོད་མེད་ཀྱང་མི་ཤེས་པ།

ཆུ།     དྭངས་པ།       ཆུ་གཏིང་གི་གྲམ་ཧྲུག་ཀྱང་གསལ་ལེར་མཐོང་བ།
སྔོ་བ།    རིན་ཆེན་གཡུ་ཡི་མཚོ་མོ་དང་མཚུངས་པ། 
བགྲེས་སོང་གི་ལག་ཏུ་འཁར་བ་ཐོགས་པ་དང་འདྲ།
               ངོ་མཚར་ཆེ་བ་།     སྟོབས་ལྡན་གླང་ཆེན་འགྱིང་པ་དང་འདྲ།
རྔ་མོང་ཀྲོང་ངེར་ལངས་པ་དང་འདྲ།
                            གཡུ་སྔོན་གྱི་ཡོལ་བ་དང་འདྲ།
   རི།  མཛེས་ཉམས་ལྡན་པ།    གཟུགས་བརྙན་ཆུ་ནང་གསལ་ལེར་ཤར།
རི་ཆུར་འགྲན་ཟླ་མེད།                      གསར་སྐྱེས་མྱུ་གུ་དང་མཚུངས།
རྩེ་མོ་དགུང་ལ་བསྙེགས།
གཡང་གཟར་ཆེ་བ།    ཡ་མཚན་ཅན་གྱི་བྲག་རྡོ་བང་རིམ་དུ་ཆགས་ཡོད་པ།
འགྱེལ་གྲབས་ཡོད་པ་ལྟར་སྣང་།
1.རི་བོས་གཙང་པོ་བསྐོར་བ། 
2.རི་ཡི་གཟུགས་བརྙན་ཆུ་བོའི་ནང་དུ་ཤར་བ། 

3.མཁའ་དབྱིངས་སུ་ན་བུན་འཁྲིགས་པ།
རི་ཆུ་མཉམ་བརྗོད།    4.རི་གསེབ་ཏུ་སྔོ་ལྗང་ལྗོན་ཤིང་དང་མེ་ཏོག་དམར་པོས་བརྒྱན་པ། 
                          5.གཙང་ངོས་སུ་སྨྱུག་མའི་གྲུ་གཟིངས་བསྐྱོད་པ།
6.གྲུ་ནི་གཡུ་མཚོའི་ངོས་སུ་སྐྱོད།  མི་ནི་རི་མོའི་ཁྲོད་དུ་རྒྱུ། 
དྲུག་པ།  སློབ་ཁྲིད་མྱོང་ཚོར་དང་སློབ་མའི་ཤེས་རྟོགས་ཐད།
ཀུའེ་ལིན་གྱི་རི་ཆུ་ཞེས་པའི་སློབ་ཚན་དེ་ནི་ཡུལ་ལྗོངས་མཚོན་པའི་ལྷུག་རྩོམ་ཞིག་ཡིན་ཞིང་། དེའི་ནང་རྩོམ་པ་པོས་
ཀུའེ་ལིན་རི་ཆུའི་དམིགས་བསལ་གྱི་ཁྱད་ཆོས་རྣམས་འབུར་ཐོན་དུ་བྲིས་འདུག་ལ་ཚིག་སྦྱོར་སྙན་འཇེབས་ལྡན་ཞིང་བརྗོད་
དོན་ཁ་གསལ་གོ་བདེའི་ལམ་ནས་ཡུལ་དེ་གའི་མཛེས་ལྗོངས་ལ་དུངས་པའི་བརྩེ་སེམས་མངོན་པར་བྱས་འདུག།  
དེར་བརྟན་རང་ཉིད་ཀྱི་འཆར་བཀོད་བྱས་པའི་རྣམ་པ་འདྲ་མིན་གྱི་སློབ་ཁྲིད་ཐབས་ལམ་བརྒྱུད་སློབ་མས་ཀུའེ་ལིན་རི་
ཆུའི་མཛེས་ལྗོངས་དང་།རང་བྱུང་ཁམས་ཆེན་པོའི་མཛེས་སྡུག་ངོ་མཚར་ཅན་རྣམས་རྒྱུས་མངའ་ལོན་པ་དང་སྦྲགས་ཕྱིན་ཆད་རྩོམ་པ་པོའི་རྩོམ་འབྲིའི་ནུས་རྩལ་དང་ཐབས་ཇུས་དེ་དག་སློབ་མའི་རྒྱུད་ལ་འཇགས་རྒྱུར་ཐེ་ཚོམ་ཡེ་ནས་མེད།
མདོར་ན།   སྤྱི་ཚོགས་འཕུར་བསྐྱོད་ལྟ་བུ་འཕེལ་རྒྱས་འགྲོ་བའི་དུས་འདིར་སློབ་ཆུང་རྨང་གཞིའི་སློབ་གསོའི་བྱ་
གཞག་གི་ལས་དོན་མི་སྣ་ཞིག་གི་ངོས་ནས་བརྗོད་ན་བྱང་ཚད་སློབ་གསོ་ནི་ང་ཚོའི་ཕྲག་སྟེང་དུ་བབས་པའི་བླ་མེད་ཀྱི་འགན་འཁྲི་ཞིག་ཡིན་པས་ང་ཚོས་སློབ་མའི་ཕྱོགས་རྐྱང་པའི་སྦྱང་འབྲས་སྐར་གྲངས་དེ་རང་རང་གི་ཆེས་མཐོའི་སློབ་ཁྲིད་སྤུས་ཚད་
དུ་གཞི་འཛིན་མ་བྱས་པར་སློབ་མའི་ཕྱོགས་ཡོངས་ཀྱི་འཕེལ་རྒྱས་ཆེད་ནུས་པ་འདོན་སྤེལ་བྱས་ཏེ་བོད་ལྗོངས་འཛུགས་བསྐྲུན་ཐད་བྱས་རྗེས་རླབས་པོ་ཆེ་འཇོག་མཁན་གྱི་ཕུལ་བྱུང་མི་སྣ་འབོར་ཆེན་ཞིག་གསོ་སྐྱོང་བྱ་རྒྱུ་ཡིན་སྙམ་མོ།།

